
  
  

‘साइबर सिक्योरिटी अवेयरनेस’ अभियान

चर्चा में क्यों?
4 अक्टूबर, 2021 को हरियाणा सरकार ने प्रदेश के सभी महाविद्यालयों व विश्वविद्यालयों में ‘साइबर सिक्योरिटी अवेयरनेस’ (Cyber Security
Awareness) अभियान चलाने का निर्णय लिया है, जिससे विद्यार्थियों, कर्मचारियों व समाज के अन्य लोगों को ‘साइबर फ्रॉड’ का शिकार होने से बचाया जा
सके।

प्रमुख बिंदु
हरियाणा उच्चतर शिक्षा व तकनीकी शिक्षा विभाग के प्रधान सचिव की ओर से सभी विश्वविद्यालयों के कुलसचिवों एवं महाविद्यालयों के प्राचार्यों
को कि वे अपने-अपने संस्थान में ‘साइबर सिक्योरिटी अवेयरनेस’ अभियान चलाने के निर्देश दिये गए हैं। 
राज्य सरकार द्वारा ‘साइबर सिक्योरिटी अवेयरनेस’ से संबंधित एक बुकलैट प्रकाशित की गई है, जिसमें समाज में होने वाले साइबर-क्राइम धमकी,
साइबर-फ्रॉड्स, साइबर-ह्रासमेंट आदि के बारे में जानकारी दी गई है। इसके अलावा उक्त क्राइम्स से बचने के तरीके भी बताए गए हैं। 
ज्ञातव्य है कि साइबर सिक्योरिटी एक प्रकार की सुरक्षा होती है, जिसका कार्य इंटरनेट से जुड़ी डिजिटल डिवाइस के डाटा को सुरक्षा
प्रदान करना होता है। साइबर सुरक्षा द्वारा इंटरनेट पर हो रही गलत गतिविधियों को रोका जाता है , जिससे इंटरनेट उपयोगकर्त्ता के डाटा
की हानि न हो पाए। यह सुरक्षा कंप्यूटर, सर्वर, मोबाइल और नेटवर्क को इंटरनेट पर हो रहे साइबर हमलों से बचाती है।साइबर सुरक्षा को
‘इन्फॉर्मेशन सिक्योरिटी’ और ‘टेक्नोलॉजी सिक्योरिटी’ नामों से भी जाना जाता है।

